
Meeqqgat Atuarfianni atuartut akornanni pimmatiginnittarneq pinaveersaartinniarlugu
periusissiamik kingusinnerpaamik UPA2020-mi saggummiunnegartussamik Naalakkersuisut
peqgqunegarnissaannik  Inatsisartut aaliangiiffigisassaattut  siunnersuut.  Periusissiap
atuutsinnegalernissaanut suliniutit assigiinngitsut gaqugukkut aallarnisarnegarnissaannut
piffissalersuut ilanngunneqassaagq.

(Inatsisartunut ilaasortag Agga Samuelsen, Inuit Atagatigiit)

Qanorluunniit ukiogaraluarutta nuannaarluta togqissisimasuunissarput ulluinnarni inuunitsinni
atorfissaqartipparput, meeqgeriviliarnissag,  atuariartornissag, atuareernerup  kingorna
ornittagaliarnissaq inersimasunngoraannilu suliartornissag tamarmik orniginartuusariagarput.

Qinngasaarisarneq gangaaniilli tusartuagarilerparput, immagalumi maanna maani inersuarmiittugut
minitaasogarata nammineq ginngasaangaasarnikuunngikkutta ginngasaarisarnikuulluta.

Tassanngaanniilli  Atassummiik isumagarpugut toggaannaq inuiagatigiinnut ogartariagarluta:
angajoqgaatut akisussaaffitsinnik aamma uagut nammineq inuiagatigiittut suliassagarpugut
annertuumik, uagummiuna angajoqqgaatut meeraq akisussaaffipput. Iinniartitsisunut ginikkanullu
tutsitsiinnartarneq naliginnaavallaalersimavoq, ilinniartitsisorpassuagarpormi gasuttuegalutik ullaat
tamaasa makittartunik atuartikkiartorlugit meerartagut.

Pimmatiginnittarneq ginngasaarisarnerlu periusissiornissamik siunnerfegarneq namminermini
ajortuunngilag,  taamaattorli ~ Atassummiik  ogaatigerusupparput  periusissiat  allallu
aqqusaaqgaarpallaanngikkaluarlugit ilinniartitsisugullu ulapereeqisut gaavatigut
artukkerniagqinngikkaluarlugit uagut angajoggaajusugut immitsinnut giviaqqgaartariagartugut allat
tikkuartorpallaalersinnagit. Angerlarsimaffik toqgissisimanartogq, angajoggaat meeggaminnut
kaammattuisut  asannittullu  agqutissaapput  pimmatiginnittarnerup  meeqgat  akornganni
minnerulersinnissaannut. Unalu taaqgikkusunnarpoq taamaattumik siuliani taareersimasarput
Atassummiik, meeqgamut killiliineq ajortuunngilag, meeqgamulli asanninneruvoq.

Taamaattorli aamma inersimasunut saatilaanngitsoorusunnanngilagq meerartatsinnut akisussaaffinnik
pimmatiginnittarnermut  akiuiniarnissamut  oqalulersilluta.  Uagummi  inersimasorsuusugut
aammattaaq immitsinnut giviartariagalivissoqgagatta ullutsinni inooriaatsitsinnut. Ajornagaarmi
meerarlu ginngasaarisarnermik pimmatiginnittarnermillu pegqunagu illuani mobilerput tigullugu
kikkut tamaasa facebookikkut akerartuutariniarlugillu akisussaassusilimmik iliuusegarnerunngilag.
Ullutsinni ajoraluartumik inuiattut nassuerutigisariagalerparput ogallittariaaserput meerartatsinnut
takussutissatsialaanngimmat, tassami inersimasut akornganni socialmediakkut akerartuunnerit,
nikanarsaanerit, nakkarsaanerit illaruaatiginninnerillu ulluinnarsiutigilersimavagut,
ogaatigeqqgillaralu sooq taava meeqgagut kaammattussagatsigit uffa nammineq uagut



pitsaanerunngivilluta iliuutitsigut. Ilinniartitsisunut ginikkanullu akisussaaffik periusissiornikkut
tapersernaraluartoq  siullermik  angajoggaajusugut  akisussaaffimmik  tiguseqgaarnissarput
pisariagarpog, uagummi angajoggaajusugut nammineq iliuuseqaqgaanngikkutta periusissiat asuli
pappiaraannaassapput kusanartumik allatat.

Minnerunngeqisumilluttaag Atassummiit tikkuarusupparput, maani inersuarmiittuusugut innuttaasut
ginigaattut  Kkiffartortussatut  ginernegarsimasugut  pissuserissaarnermut  unneqgarinnermullu
maligassiuisuusariagaratta. Ogqallittarnerput arlalitsigut tusarsaavallaaleriartorpoq
sammiveganngilluinnartumik ilaatigullu akisussaaffimmik gimarratiginnittarnermik
tusaqqusaarnerpassuarnillu imagartalersimasog. Periusissiat allallu tamaasa pilersinnagit ila aamma
uagut maani inersuarmiittugut innutaasunut nunatsinniittunut kiffartortuusugut maligassiuinissamik
siullermik takutsitsineq ilikkagqaartariagarparput, tassuunakkuttaaq meerartatsinnut
pimmatiginnittarnermik akiuiniarnermut maligassiuegataasinnaarpalaartutut isikkogalissagatta.

Taamatut  Atassummiik  ogaaseqarluta  siunnersuut  ataatsimiitsitaliami  susassagartumut
innersuupparput.



